
Treinta versículos en el Nuevo Testamento dicen que Jesús no es Dios, 
pero un mensajero de Dios. 

(Idioma Mam Central) 

Preparado por: Dr. K. Salomón 
Mam, Central (MVC) 

Tuˈj Juan 1:18 Mix aˈlx o tli jun maj twutz Dios…   1 

Tuˈj Juan 4:23 Me ma pon kanin jun qˈij, ex atzin qˈijjo jaˈlin, ex ayetziˈn a kxel 
kyqˈoˈn kyibˈ twutz qMan tukˈa tkyaqil kyanmin, ayexixsin kye 
kchi kˈuliljo tukˈa tumil, exla qa noq jaˈchaqku iteˈye, quˈn ikytzin 
te Diosjo taj. 

  2 

Tuˈj Juan 4:34 Atzin te Jesús tzaj tqˈmaˈn qeˈy: Axixsin wejiˈy nwa, noq tuˈn 
tkubˈ nbˈinchiˈn tajbˈiljo a saj chqˈoˈn weˈy, ex tuˈn tjapin bˈajjo 
taqˈin wuˈn. 

  3 

Tuˈj Juan 5:19 Tuˈnpetziˈn, xi tqˈmaˈn Jesús kye: Twutzxix kxel nqˈmaˈn kyeˈy, 
qa ayiˈn Tkˈwal Dios, nlay bˈant tuˈn nbˈinchiˈn jun tiˈ noq wuˈnx 
wibˈxa; qalaˈ oˈkx nkubˈ nbˈinchinjiˈy a n-ok nkaˈyiˈn te nMaˈn… 

  4 

Tuˈj Juan 5:30 Ex nlay bˈant jun weˈ tiˈ wuˈn wuˈnx wibˈxa. Ex aj nkawiˈn, mi 
chin kawin weˈ wuˈnx wibˈxa. Quˈn nkyˈeˈy tuˈn tkubˈ nbˈinchiˈn 
tzeˈnkuxjo waja, qalaˈ tzeˈnkuxjo taj qMan, a tzaj chqˈoˈn weˈy. 
Tuˈnpetziˈn, aj nkawiˈn, tzˈaqlexix weˈ nkawbˈil. 

  5 

Tuˈj Juan 6:38 Quˈn nya ma chin tzaj weˈ toj kyaˈj, tuˈn tkubˈ nbˈinchiˈn noqx 
alkye waja; qalaˈ oˈkx tuˈn tkubˈ nbˈinchiˈn a tajjo Dios, a saj 
smaˈn weˈy. 

  6 

Tuˈj Juan 7:16 I xi ttzaqˈwin Jesús: Ajo xnaqˈtzbˈil ma txi nqˈoˈn, nya wekuy; 
qalaˈ te Dios, a tzaj chqˈoˈn weˈy. 

  7 

Tuˈj Juan 8:26 At nimku tuˈn nkawiˈn tiˈj. Ex twutzxix nyola, quˈn oˈkx nyolinjiˈy 
tzeˈnku tzaj tqˈmaˈn nMaˈn, a tzaj chqˈoˈn weˈy, tuˈn t-xi 
nqˈmaˈn Tyol te tkyaqil xjal twutz txˈotxˈ, quˈn tekuxix s-ok 
nbˈiniˈy. 

  8 

Tuˈj Juan 8:29 Quˈn a tzaj chqˈon weˈy, kukx atjo wukˈiy. Mi ma chin kyij 
ttzaqpiˈn njunalxa, quˈn kukx nkubˈ nbˈinchinjiˈy a ntzalaj tiˈj. 

  9 

Tuˈj Juan 8: 40 Qalatzin weˈ, ma txi nqˈmaˈn wejiˈy a twutzxix kyeˈy, a tzaj 
t-xnaqˈtzin Dios weˈy. ¿Tiquˈn kyajtza tuˈn nkubˈ kybˈyoˈn? Quˈn 
te Abraham ntiˈx chˈin teˈ xkubˈ tbˈinchin ikyjo. 

10 

Tuˈj Juan 11: 41-
42 

41 Eltzin qˈiˈn abˈj, ex ante Jesús jax tkaˈyiˈn tzmax toj kyaˈj, ex 
tqˈma: Tata, nxi nqˈoˈn chjonte teˈy, tuˈn ma chin tzaj tbˈiˈn. 
42 Bˈiˈn we wuˈn, qa kukx nchin tzaj tbˈinjiˈy, me ma txi 
nqˈmanjiˈy luˈn teˈy, noq tuˈn kypajjo xjal txolcheqek wiˈja, 
tuˈntzin txi kynimin qa ate ma tzaj chqˈoˈn weˈy. 

11 

Tuˈj Juan 12:49 Quˈn ayejo nyola ex tkyaqil nxnaqˈtzbˈila nya weqekuy; qalaˈ te 
nMaˈn, a tzaj chqˈoˈn weˈy. 

12 

Tuˈj Juan 13: 16 Twutzxix kxel nqˈmaˈn kyeˈy, mix aˈl junte aqˈnil nimxtl toklin 
tzeˈnku te tajaw aqˈuntl; ex mix aˈl junte, a chqˈoˈn nimxtl toklin 
tzeˈnku saj chqˈonte. 

13 

Tuˈj Juan 14:28 … Noqit qa twutzx kˈuˈjlinqiˈn kyuˈn, matla chi jaw tzalaja, aj 
kybˈintiˈy qa ma chiˈn tukˈa nMaˈn, quˈn ate nimxixtl toklin 
nwutza. 

14 

Tuˈj Juan 14:31 Me ok kbˈajiljo ikyjo tuˈn nkyima, tuˈn tel kynikyˈxjal te, 

qa kˈuˈjlin nMaˈn wuˈn, ex nkubˈ nbˈinchiˈn tkyaqiljo 

ntzaj tqˈmaˈn weˈy. 

¡Kujqexa! ¡Qo ikyˈ tzaluˈn! 

15 

Tuˈj Juan 17:3 Ex atzin chwinqiljo, tuˈn tel kynikyˈxjal teˈy, qa akuy Dios 
twutzxix, ex tuˈn tel kynikyˈ weˈy, ayiˈn Jesucrist, a saj tchqˈoˈn. 

16 

Tuˈj Juan 20:17 Xi tqˈmaˈn Jesús te: Mi tzalaja noq tuˈn ma chin tliˈy, ex ma chin 
ok tmekoˈn qa ayinjiˈy, quˈn naˈmx njaxa tukˈa nMaˈn. Quˈn aj 
njaxa toj kyaˈj, tzul jun tzaljbˈil nimxix te teˈy, aj tul Xewbˈaj Xjan 
toj tanmiˈn te jun majx. Me kux txiˈy, ex qˈmaˈnxa tqanil kye 
nxnaqˈtzbˈiˈn, a kˈuˈjlinqexix wuˈn. Chkujiy kyjaluˈn: 
    Kchin jawixa tkˈatz Dios, a nMaˈn ex kyMaˈn. 
    Ex ma chin kaniˈn tukˈa nDiosa, a axjo kyDiosa. 

17 

Tuˈj Matey  7:21 Quˈn nya kykyaqiljo nkyqˈmaˈn weˈy: WAjaw, wAjaw, kchi okix 
toj Tkawbˈil Dios toj kyaˈj. Qalaˈ okqexjo, ayeˈ nkubˈ kybˈinchin 
a tajbˈil nMaˈn, a at toj kyaˈj. 

18 

Tuˈj Matey  11:25 Kyojjo qˈij anetziˈn, xi tqˈmaˈn Jesús kyjaluˈn: Taa, Ay tAjaw kyaˈj 
ex Ay tAjaw txˈotxˈ; loqiˈn nchin nimsin Tbˈiy jaˈlin, quˈn tuˈn ma 
kubˈ tewin tejiy t-xilin tumil kolbˈil kyeˈ xjal, a ẍtijqe ex nim 
kynabˈl toj kywutz, exsin ma kubˈ tchikyˈbˈintza kywutzjo xjal, a 
qˈoˈnk kyoklin te ntiˈ bˈaˈn kyuˈn. 

19 

Tuˈj Matey 15:24 Xi tqˈmaˈn Jesús te: Ma chin tzaj tchqˈon weˈ Dios noq kyukˈa 
xjal aj Judiy, ayeˈ najnin iteˈye tzeˈnku jun chˈuq rit. 

20 

Tuˈj Matey  15: 31 … Jotxjo jniˈ xjal i bˈaj ok ten nimsil tbˈi Dios, a kyDios aj Israel. 21 

Tuˈj Matey  26:39 Xi laqˈe Jesús najchaq chˈintl kykˈatz, ex kubˈ mutxe twutz txˈotxˈ 
naˈl Dios, ex chiˈ kyjaluˈn: NMaˈn, chin tklomila te tkyaqil jniˈ 
kkyˈelix wuˈn; me noqit nya a tzeˈnku waja, qalaˈ atla tzeˈnkuxjo 
taja. 

22 

Tuˈj Matey  26:42 Xiˈ toj tkabˈ majin naˈl Dios. Chiˈ kyjaluˈn: Ay nMaˈn, qa ntiˈx 
tumil tuˈn mi tzikyˈx xiˈ luˈn wuˈn, bˈinchimtzinjiy a taja wukˈiy. 

23 

Tuˈj Matey  27:46 Ax orjo jaw ẍchˈin Jesús kujxix wen, ex tqˈma: Eli, Eli, ¿Lama 
sabactani? Atzin tzˈelpineˈ yol lo, NMan Dios, nMan Dios, 
¿Tiˈxsin quˈn ma chin kyij ttzaqpiˈn? 

24 

Tuˈj Marks10:18 Xi ttzaqˈwin Jesús: ¿Tiquˈn ntzaj tqˈmaˈn qa wenqiˈn? Ntiˈx jun 
te xjal wen tzaluˈn twutz txˈotxˈ, qalaˈ oˈkx te Dios. 

25 

Tuˈj Marks 12:29 Xi ttzaqˈwin Jesús: An tnejiljo luˈn: 
    Kybˈinkuxixsiˈn, tyajil Israel. 
    Oˈkx Diosjo junchˈin, a tAjaw Tkyaqil. 

26 

Tuˈj Marks 13:32 Me alkye qˈij ex alkye or chin ula, mix aˈl teˈ bˈilte, mixpe aye 
angel toj kyaˈj, mixpe ayinkuy, a Kˈwalbˈaj te Dios; qalaˈ oˈkx te 
nMan bˈilte. 

27 

Luke 4: 8 Xitzin ttzaqˈwin Jesús kyjaluˈn: Tzˈibˈin taˈ toj Tyol Dios kyjaluˈn: 
Kˈuliˈn oˈkx twutz qAjaw, a tDiosa, ex noq te, tuˈn tajbˈiniych. 

28 

Luke 11:2 Chi Jesúsjo kyjaluˈn: Ajtzin kyok ten kyeˈ naˈl Dios, chichkujiˈy 
kyjaluˈn: 
    Ay qMan Dios, noqit tzˈel kynikyˈxjal qa xjanxixjo tbˈiy. 
    Noqit kuˈtzjo Tkawbˈila tzaluˈn twutz txˈotxˈ. 

Luke 22:41-44 41 Bˈeˈx el tlaqwin te Jesús tibˈ kyiˈj t-xnaqˈtzbˈin, bˈalaqa 

jun mo kabˈe echj xi laqˈeye. Kubˈ meje, exsin ok tentz 

naˈl Dios. 42 Chiˈ kyjaluˈn: NMaˈn, chin tklomila teˈ 

tkyaqil jniˈ kkyˈelix wuˈn; me noqit nya a tzeˈnku waja, 

qalaˈ atla tzeˈnkuxjo taja. 

43 Tzmataq nyolin, jun paqx tzaj jun angel toj kyaˈj qˈolte 

tipin. 44 Nimx jaw bˈisin Jesús tuˈn nimxtaqjo kyixkˈoj tuˈn 

tikyˈx tuˈn. Me tuˈn ikyjo, jaw tiˈnxix tqˈajqˈojil twiˈ tuˈn 

tnaˈn Dios. Tuˈnpetziˈn, ox txˈuljinx aˈ tiˈj, nchi kubˈik 

tzˈaq twutz txˈotxˈ, ex ikytaq chi kaˈyin tzeˈnku chikyˈ. 

30 

